Winyo moro ne ohero chamo bel e puoth Owuor.

Owuor ne osebedo ka liwo winyo no kuom ndalo
mathoth to ne ok oyude. Nogik chieng” moro ma

oyude ma omake ka ochamo bel e puothe.

Owuor ne dwa ni opuonj winyoni gima wiye ok nyal

wil godo e hgimane duto. Ne omako winyono gi
mirima mathoth. Kane winyo owinjo kaka Owuor
nomake, nong’eyo ni weche ok bi dhi maber kuome.

Koro oyuak ne Owuor.

Owuor ne otimone ng’uono nikech ne oyuak ahinya.
Kuom ng’uono mane otimne no, ne onyiso Owuor

ni odwaro nyise weche ariyo ma nyalo konye
engimane. Winyono nowacho niya, “Mokuongo,

dhano wiye jawil.”

Owuor ne temo loko gimane winyo onyise to oneno

ka adiera ne en wach manyalo konye. Winyo ne
oling’ gi aming’a. Owuor ne oparone mondo onyise

wach mar ariyo.

Winyo nowacho niya, “Ma to bet pek matin. Yie

iketa ewi yien mondo apimni.”

Owuor ne otimo kamano.

Ka winyo ne ong’eyo ni en mabor gi Owuor ma ok

nyal make kendo ne owacho niya, “Kik wiyi wil. Par

wach ma anyisi no.” Winyo ne ofuyo ma odhi.

Owuor nobet a tie yien kanyo ka oparo gi mane

winyo onyise. Nindo ne okwanye ma onindo

aming’a. Koko moro ema ne obuoge ma ochiewo.

Ne ong’iyo bathe koni gi koni to ok oneno gimoro.

Nowacho e chunye mondo odog dala. Kane osego
okang’ matin, ne oneno ng’ato ma otwe e kor yien.

Ng’ani ne osaye ni ogonye ka pok otimne maundu.

Ng’ani ne onyiso Owuor ni nyinge en Odoyo. Owuor

ne ogonye ma gidhi e dalane ma omiye chiemo.
Odoyo nogoyo erokamano kuom chiemo. Kane

osechiemo, ne odok thurgi komor.

Bang’ mano, higni mang’eny ne okalo. Owuor ne

dhi ka ool to bende ne ok onyal puro mang’eny. Ne
oparo ni odhi ous gige mag puro. Nikech ne osetiyo

gi gigo ahinya, ne ok ginere maber.

Kane ochopo e chiro, ne onge ng’ama ne dwaro

nyiewo gigego. Kuom hawi maber, ne oneno Odoyo
kabiro ire. Owacho e chunye niya, ‘Tho! Koro ayudo

janyiewo anyalo yudo pesa mar chiemo.’

Odoyo nosudo ire to nomiye kiach kosungore.

Owuor ne odhier nono to noparo wach winyo
cha, ni adieri dhano wiye jawil. Koro timne ng’ato

gimoro maber ka ok igen ni en be notimni gima ber.

